
ᑐᖓᓕᐊᓂᒃ ᑐᑭᓕᐊᕐᑐᑦ ᑲᑎᒪᓂᒻᒪᕆᖃᓚᐅᔫᑦ ᑰᑦᔪᐊᕌᐱᒻᒥ 19 ᐁᓯᒪᑎᓗᒋᑦ ᐱᓯᒪᑦᓱᑎᒃ ᐅᑯᓇᖕᖓᑦ 
ᑲᖏᕐᓱᒃ, ᑰᑦᔪᐊᖅ, ᑕᓯᐅᔭᖅ, ᑲᖏᕐᓱᔪᐊᖅ, ᖁᐊᖅᑕᖅ, ᐃᕗᔨᕕᒃ, ᐳᕕᕐᓂᑐᖅ, ᑰᑦᔪᐊᕌᐱᒃ, ᐃᓄᑦᔪᐊᖅ 
ᐊᒻᒪᓗ ᒪᓐᑐᔨᐊᓪ. ᐅᖃᐅᓯᕆᔭᐅᓚᐅᔫᓄᑦ ᐃᓚᐅᓚᐅᔫᑦ ᐃᕐᙯᓚᕿᐅᑏᑦ ᐱᒍᒪᓚᕿᐅᑏᑦ/ 
ᐋᕐᕿᓱᐃᓯᒪᐅᑎᑦᓭᑦ, ᐱᑐᑦᓯᒪᐅᑎᓃᑦ, ᓇᕐᕈᒋᔭᖃᕐᓂᖅ, ᐊᒻᒪᓗ ᐃᒻᒥᓂᒃ ᑲᒪᑦᓯᐊᓂᖅ. ᐊᑕᐅᓯᕐᒥ 
ᕿᑎᕋᓕᕇᒥ ᓄᓇᒦᓐᓂᖃᓚᐅᔪᕗᒍᑦ ᓂᕆᖕᖑᐊᓱᑕ ᐊᒻᒪᓗ ᓄᓂᕙᑦᓱᑕ. 
 

ᐊᒥᓱᑦ ᑲᑎᒪᒋᐊᕐᓯᒪᔪᑦ ᐊᓕᐊᓚᐅᔫᑦ ᑲᑎᒪᓂᒻᒪᕆᒻᒦᒋᐊᒥᒃ ᐊᒻᒪᓗ ᐃᓕᑦᓯᒋᐊᒥᒃ ᓄᑖᒍᓕᕐᒥᔪᑦ ᐃᓚᖏᓐᓂᒃ. 
ᐊᒥᓲᓂᕐᓴᐅᓚᐅᔫᑦ ᑲᑎᒪᒋᐊᕈᒪᓚᐅᔪᑦᓱᑎᒃ ᑭᓯᐊᓂ ᑎᑭᑐᐃᓐᓇᕆᐊᖃᓕᕐᓱᑎᒃ ᐅᓂᑦᑐᑦ. ᐱᒻᒪᕆᑦᑕᖓ 

ᑐᓴᕐᑕᕗᑦ ᐱᓚᕿᑦᓱᒍ, ᐊᓪᓚᒋᐊᑦᓯᐊᕆᐊᖃᕐᐳᒍᑦ ᐅᓂᒃᑲᐅᓯᖏᓐᓂᒃ ᐃᓄᖁᑎᑦᑕ ᐊᒻᒪᓗ 

ᓄᐃᑕᑦᓯᐊᓂᕐᓴᐅᑎᓯᓗᒋᑦ ᐃᓚᓯᒪᒍᒣᕐᓯᒪᓕᕐᓱᑎᒃ ᐃᓄᐃᑦ ᓂᕈᐊᕐᓯᒪᐅᑎᒋᓕᕐᑕᖏᑦ. 
 

ᓇᑯᕐᓴᑐᒍᑦ ᐱᓇᓱᐊᖃᑎᖃᕐᓯᒪᒋᐊᒥᒃ ᓵᑦ ᑎᐊᐳᒥᒃ (ᐊᓪᓚᒥᒃ ᒨᖄᒻᒥᒃ ᒪᓐᑐᔨᐊᓚᒥᐅᒥᒃ), ᐹᓴ ᐋᕐᖓᒥᒃ, 
ᓗᐃᓴ ᑯᑭ-ᐳᔭᐅᓐᒥᒃ ᐊᒻᒪᓗ ᔅᑎᐊᕙᓂ ᐳᐃᑭᓕᐊᕐᒥᒃ (ᐃᓅᓕᑦᓯᕕᒃ ᐋᓐᓂᐊᕕᒻᒥᑦ ᐱᓯᒪᔪᖅ). 
ᓇᑯᕐᒦᒋᐊᖃᕐᓱᑕᓗ ᑕᓯᐅᕐᓯᕕᒃ ᐃᓚᒌᑦ ᐃᓪᓗᖁᑎᖓᓂᒃ ᐃᑲᔪᓚᐅᔪᒻᒪᑕ ᓯᓚᒥ ᓂᕆᖕᖑᐊᓂᖅ 
ᑲᔪᓯᒍᓐᓇᓯᑎᑦᓱᒍ ᐊᒻᒪᓗ ᓴᓂᕐᓂᒥᒃ ᑲᒪᒋᔭᖃᕐᓱᑎᒃ.  
 

ᑲᑎᒪᓂᒻᒪᕆᐅᓛᓕᕐᒥᔪᖅ ᑰᑦᔪᐊᒦᒍᒫᕐᓂᐊᓕᕐᑐᖅ 2025-ᒥ. ᐃᓚᐅᓂᕐᓴᐅᖁᔭᐅᓚᐅᔫᑦ ᐊᖑᑏᑦ, ᐅᕕᒃᑫᑦ, 
ᐊᒻᒪᓗ ᐃᓚᐅᒋᐊᕐᑐᓯᒪᑐᐃᓐᓇᑐᑦ ᐃᓘᓐᓇᑎᒃ. 

 


